
ME’MORIY ARKA ELEMENTLARINING GEOMETRIK 

ASOSLARINI BAJARISH USULLARI 

 

Omonov Qavmiddin Karimovich 

“TIQXMMI” MTU Buxoro tabiiy rеsurslarni boshqarish instituti 

“Muhandislik grafikasi va raqamli tеxnologiyalar” kafеdrasi mudiri  

 

Annotasiya: ushbu maqolada me’moriy arka elementlari asoslari geometric 

tahlil qilinib bajarish usullari ko‘rsatilgan. 

 Oliy ta’lim muassalari muhandislik grafikasi dars mashg‘ulotlarini kompyuter 

texnologiyalari va grafik dasturlardan foydalanib tashkil etish hozirgi taʼlim 

islohotining dolzarb masalasi hisoblanadi. Аyniqsa, geometrik yasashlar bo‘limi 

talabalarning faol grafik tasavvurga ega bo‘lishni taʼminlaydi. Chunki geometrik 

yasashlar murakkab jarayon bo‘lib, uni ogʼzaki tarzda tushinish va tushintirib 

bo‘lmaydi. Shuning uchun muhandislik grafikasi dars mashg‘ulotlari jarayonida 

kompyuter texnologiyasi imkoniyatlaridan foydalanish samarali bo‘ladi. 

Bir qancha me’moriy manbalar va obidalarga keltirilgan grafik shakllarning 

bajarilishini, geometrik tahlillarining amaliy bajarilish usullarini ko‘rib chiqamiz. 

M.S.Bulatov o‘zining “Гeомeтричeскaя гaрмонизaции в Aрхитeктурe 

Срeднeй Aзии IX-XV вв.” (IX-XV asrlar O‘rta Osiyo me’morchiligida handasaviy 

uyg‘unlik) asarida ravoq, toq va gumbazlar yasalishini geometrik tahlil etishda aynan 

Ibn Sino ko‘rsatgan uslubni asos qilib oladi va undan keng foydalanadi. Olim ravoq 

chizishning ellips uslubini nafaqat O‘rta Osiyo me’morchiligiga emas balki Yaqin va 

O‘rta Sharq me’morchiligiga ham qo‘llanilganligini qator misollarda ko‘rsatib beradi. 

Ushbu usullardan foydalangan holda Muhandislik grafikasini grafik dasturlar 

imkoniyatlari asosida o‘qitishtishda qo‘llash samarali vosita bo‘lib xizmat qiladi. 

Me’morchilikda qo‘llanilgan arkalarni geometrik tahlil qilib o‘qitish jarayonida 

qo‘llashda ularning turlari va yasalish usullarini taklif qilamiz. Bunda ikki markazli, 

to‘rt markazli arkalarning geometrik yasalishlarini ikki va uch tasvirlarda yasalishini 

ko‘rib chiqamiz.  



 
126 Ilm-fan va texnologiyalar. 2024 №1(1) 

Arka ko‘rinishlarining yaratilishi arxitekturaviy shakllar kompozitsiyasida katta 

yangilik hisoblangan. Arka (ravoq) deraza, eshik, ayvon ustini yoki ikki ustun orasini 

yoy ko‘rinishida yopuvchi qurilmadir. Bir tekislikda yotgan ravoqlar qatori  

arxitekturada qatorak (arkatura) deb ataladi. O‘rta Osiyo arxitekturasida ravoq bino 

peshtoqlarining kirish qismini, eshik, deraza, yo‘lak, devordagi taxmon, tokchalar 

ustini va gumbaz osti qismlarini yopuvchi qurilmalar tarzida keng tarqalgan. Umuman 

olganda ravoq shakllarini qurish uslublari juda ko‘p. Ularni asosan ikki  

guruhga bo‘lish mumkin: birinchisi - bir necha markazdan aylana yoylari bilan  

qurish, ikkinchisi – ellips uslubi bilan qurish.  

 

Ravoq qurishning G’iyosiddin Koshiy ko'rsatgan uslubi 

Arka (lot. arcus — yoy, yoysimon egik) [1] lar me’morchilikda foydalanilgan 

turli xil ko‘rinishga ega va bir qancha geometrik yasashlar orqali farq qiladi: bular, 

sirkul yordamida bajariladigan, parabolik, sferakonusli shakllari va ellips 

ko‘rinishlaridagi arkalar mavjud. Arkalarni yasashda kvadratlardan, berilgan kesmani 

teng nisbatlarda bo‘lish orqali amalga oshriladi [2].  

Ikki markazli arkalar Somoniylar maqbarasida ham foydalanilgan (1-rasm, a, b, 

c). Geometrik shaklini yasashda markazidan ikki tomonga teng bo‘laklarga bo‘linadi 

va 1-nuqtalardan qarama-qarshi tomonlarga 4 va 6 nuqtalardan aylana yoylari 

o‘tkaziladi (1-rasm, a da Somoniylar maqbarasining kirish qismi, geometrik asosi, c da 

3D ko‘rinishi). 

a) b) c) 

1-rasm. 

To‘rt markazli arkalar kvadratlar usulida amalga oshiriladi. Buning uchun 

arkaning kengligiga asosan ikkita bir xil kvadrat yasab uning tomonlari teng uchga 

bo‘linadi. O markazdan O1 gacha bo‘lgan masofada aylana yoyi o‘tkazilib markaz 

chizig‘i bilan kesishgan nuqtasi O1 lar birlashtiriladi. To‘g‘ri chiziqlar yuqoriga va 

pastga davom ettirilib O2 nuqtalar topiladi. O1 markazlardan R1 masofali yoylar O1 O2 

to‘g‘ri chiziqlar kesmasiga kesishguncha davom ettiriladi. O2 markazlardan R2 aylana 

yoylari kesishgan nuqtalardan yoylar chiziladi va to‘rt markazli arka hosil bo‘ladi (2-

rasm, a.).2-rasm, b da ham kvadrat usulidan foydalanilgan bunda kvadratlar teng sakkiz 

bo‘lakka bo‘lish orqali bajarilgan. 

 
 

a) b) 

2-rasm. To‘rt markazli arkalarning geometrik yasalishi. 

XII asrda Buxoroda barpo etilgan Masjidi kalonning g‘arb tomon fasadining bir 

qismida joylashgan arkaning geometrik tahlilini L.I. Rempel 3-rasm a da 

ko‘rsatilgandek tahlil qilgan, biz bu geometrik tahlilni o‘qitish jarayoniga tushinarli 

bo‘lishi va ta’lim yo‘nalishi talabalarining amaliyotda qo‘llab chizishlari uchun 

arkaning geometrik tuzilishini batafsilroq qilib bajardik va 3-rasm b da ko‘rsatilgan 

amaliy usuli ishlab chiqildi. Buning uchun arkaning kengligiga teng L masofali kvadrat 

chiziladi va shu kvadratning ustiga joylashgan L/2 o‘lchamga teng qilib kichik 

kvadratlar bajarilib shu kvadratlardan diagonallar o‘tkazilib katta kvadratning asosi 

bilan kesishgunicha davom ettirilib O1 markaz va O2 markaz nuqtalari topiladi. O1 

markazdan R1 (L/2) masofali aylana yoyi o‘tkaziladi. Yoy bilan diagonallar kesishgan 

nuqtalar aniqlanib O2 nuqtalardan R2 aylana yoylari o‘tkazilsa yuqori qismidagi arka 

hosil bo‘ladi. Ichki qimsmida joylashgan arkaning yasashda yuqoridagi kvadratning 

diagonoliga teng masofada aylana yoyi tushirilib O3 markazlar belgilanadi va O1O2 

markazlarni tutashtiruvchi to‘g‘ri chiziqlarga parallel qilib O3 markazlardan to‘g‘ri 

chiziqlar o‘tkazilib O4 markaz nuqtalari ham aniqlanadi. O3 markazlardan  R3 masofali 

aylana yoylari o‘tkaziladi.  O4 markazlaridan O3O4 markazlarni tutashtiruvchi to‘g‘ri 

chiziq bilan kesishgan nuqtalarda O4 markaz orqali R4 aylana yoylari o‘tkazilsa kichik 

arkaning geometrik shakli yasaladi. Bu arkalar to‘rt markazli arkalar hisoblanadi. 

 
 

a) b) 

3-rasm. 

L.I.Rempelning “Далёкоe и близкоe” (Uzoq va yaqin) manbasining 184-betida 

ko‘rsatilgan Ulug‘bek (4-rasm, a, b) hamda Abdulazizxon (5-rasm) madrasalarining 

old kirish qismining geometrik yasashlarini batafsil bajarib ko‘rsatamiz. Bu akra ikki 

makazli arka bo‘lib dinamik kvadratlardan foydalaniladi.  

a) b) 

4-rasm. 

a) L.I.Rempelning geometrik tahlili, b) Ulug‘bek madrasasi peshtoqining 

 geometrik tahlili va yasalishi. 

 

5-rasm, Abdulazizxon madrasasi peshtoqining 

 geometrik tahlil va yasalishi. 

 

Mashhur olimlar B.N.Zasipkin, L.I.Rempel, G.A.Pugachenkova, P.SH.Zohidov, 

K.S.Kryukov, V.L.Voroninalar Markaziy Osiyo obidalariga xos o‘nlab gumbaz va 

ravoqlarning tuzulishini o‘rganib chiqib, G‘iyosiddin Koshiyning ravoq chizish usulini 

to‘g‘riligiga ishonch hosil qiladi. Qizig‘i shundaki, Koshiy ko‘rsatgan usullardan biri 

Samarqanddagi Amir Temurning jome masjidi peshtog‘iga ishlangan ravoq shaklini 

ishlashda ham qo‘llanilgan ekan. Uni ishlashda Koshiy usullaridan biri - uch markazli 

aylanalardan foydalanilgan. Demak, ushbu uslub me’morlarga Koshiygacha ancha 

oldin Yuqoridagi arkalarning ko‘rinishlaridan foydalanib gumbaz, toq va ravoqlarning 

ham geometrik yasalishlarini o‘quv jarayoniga qo‘llash mumkin.  

USULLARI/ 2023/12/15/ INTERNATIONAL SCIENTIFIC AND PRACTICAL 

CONFERENCE on the topic:“Priority areas for ensuring the continuity of fine art 

education: problems and solutions” 1 

